Дидедиз

Азиз диде , валай гъейри ,
Касни авач к1аниди.
Вун зи чан я , вун зи бахт я,
Сагъ- саламат хвейиди.

Ви лайлайдин ван хьайила,
Фидай ширин ахварал.
Вун паталди чан гуда за,
Накъвар тахьуй вилерал.

Ширин диде , ви зегьметар
Зун паталди пара я.
Гъвеч1и ч1авуз гайи тарсар,
Уьмуьрлух заз далда я.

Масан диде, вун захъ авай,
Багьа , якъут са къаш я.
                                            Зи гьалдикай  хабар кьадай,
Гьакъикъатдин юлдаш я.

Къуй, ваз яргъи уьмуьрар гуй,
Азиз тир сад Аллагьди.
Чанни сагъ яз, рик1ни шад яз,
	Фирай яшар регьятдиз.	


                                                       

